
ID-DIPARTIMENT GĦALL-KURRIKULU,   

TAGĦLIM TUL IL-ĦAJJA U IMPJEGABILITÀ 
It-Taqsima tal-Assessjar Edukattiv  

 
L-Eżamijiet Annwali għall-Iskejjel Medji 2025  
 

IS-SEBA’ SENA IL-MALTI (L-ORALI) IL-ĦIN: 10 minuti    

 

  IL-KARTA TAL-GĦALLIEMA  

KARTA 3 

  

3A: Il-Qari Mgħajjat                                                                                               2 minuti / 5 marki   

  

L-eżaminatur jagħżel biċċa mis-silta u jistieden lill-istudent/a j/taqraha.   

 

Is-silta: It-Tim Nazzjonali tar-Rugby jirbaħ il-Medieval Shield 

 

It-tim nazzjonali tar-rugby league kiseb rebħa bi skor rekord ta’ 42-0 kontra l-Italja, 

biex għall-ħames darba konsekuttiva, rebaħ il-Medieval Shield. Malta għandha rekord 

tajjeb f’din il-kompetizzjoni. Fl-aħħar żewġ staġuni, Malta rebħet kontra l-Bulgarija u 

l-Montenegro. (par. 1) 

Il-Maltin kienu 20-0 minn fuq fi tmiem l-ewwel taqsima. Harrison Jewitt kien fost            

il-plejers li spikka matul il-partita. Josh Gatt u l-captain Karl Cassar skurjaw żewġ tries 

kull wieħed filwaqt li Zarrin Galea kkontribwixxa b’ġirja personali ta’ 112-il metru biex 

poġġa ismu mal-iskorers. (par. 2) 

Il-kowċ qal li t-tim lagħab logħba tajba ħafna, tant li ħallieh bla kliem. Sadanittant,                

il-manager tat-tim Malti qal li l-Maltin riedu jżommu l-iskor tajjeb li kellhom sal-ewwel 

taqsima. Huwa qal li l-Maltin għamlu patt li ma jħallux lit-Taljani jinfdu d-difiża 

tagħhom u jinsabu ferm ferħanin li rnexxielhom iżommuhom. Kull plejer ta wirja tajba 

matul il-partita u ġie spjegat kemm hu diffiċli biex tagħżel il-plejer tal-partita. (par. 3) 

Ir-rebbieħa jżommu x-Shield sa ma ż-żewġ timijiet jerġgħu jilagħbu kontra xulxin fi 

xtutna s-sena li ġejja. Malta terġa’ tilgħab kontra l-Italja f’Malta fl-2025, fejn iż-żewġ 

timijiet jerġgħu jikkompetu għall-istess Shield. (par. 4) 

(Silta addattata minn TVM Sport, Settembru 2024 ta’ Catherine Micallef) 

3B: Wieġeb il-mistoqsijiet.                                                                     4 minuti / 5 marki   

   

L-għalliema se jistaqsu wħud minn dawn il-mistoqsijiet. Taħt kull mistoqsija jidhru 

xi tweġibiet ta’ gwida għall-għalliema, iżda għandhom jiġu aċċettati tweġibiet oħra 

li jagħmlu sens.  

  

1. Ġieli rajt logħba rugby? Jogħġbok dan l-isport? Għaliex?   

• Tweġibiet varji. Importanti li tingħata raġuni valida. 

  

2. X’taħseb li nistgħu nagħmlu biex il-Maltin jibqgħu jmorru tajjeb f’din      
il-kompetizzjoni?  

 
•  Tweġibiet varji. Importanti li tingħata raġuni valida. 

 

3. Meta tim ikun qed jerbaħ mill-bidu tal-logħba, bħalma qrajna fis-silta, 
taħseb li dan jista’ jinfluwenza lit-tim avversarju?  

 

• Tweġibiet varji. Importanti li tingħata raġuni valida. 

  

4. Li kieku int kont il-maniġer tat-tim kif kont tagħżlu l-plejer tal-partita?  

• Tweġibiet varji. Importanti li tingħata raġuni valida. 

3Ċ: It-Taħdit                                                                                                      4 minuti / 5 marki  

   

L-għalliema se jistiednu lill-istudenti jagħmlu taħdita fuq wieħed mit-titli t’hawn 

taħt. L-istudenti jistgħu jiġu mħeġġa fl-iżvilupp tat-taħdita permezz tal-mistoqsijiet.   

  

Agħżel titlu bejn A jew B.    

  

  

A.  L-isport favorit tiegħek   

  

• Liema hu l-isport favorit tiegħek? Għaliex?  

• Spjegali kif jintlagħab dan l-isport.  

• Tieħu gost issegwih fuq it-televixin biss jew tipprattikah ukoll?  

  

  

JEW  

  

B.  Il-kompetizzjoni fl-isport  

  

• Taqbel li l-isport għandu jkun kompetittiv? Għaliex? 

• X’inhuma l-vantaġġi li tikkompeti ma’ ħaddieħor?  

• Taħseb li hemm żvantaġġi li wieħed jikkompeti ma’ ħaddieħor? Għaliex? 

